
  मार्च २०१७ -दादावाणी- हिन्दी


  सिन्सियरिटी : इन्सिन्सियरिटी


  संपादकीय


  किसी भी कार्य को सिद्ध करने के लिए कौन सी चीज़ अनिवार्य है? फिर चाहे वह कार्य व्यवसायिक हो या सामाजिक हो, धार्मिक हो या फिर भगवान की प्राप्ति के लिए हो या अंत में एकावतारी बनकर मोक्ष में जाने के लिए हो। सिर्फ दो ही गुणों की, सिन्सियरिटी और मॉरेलिटी की ज़रूरत है। दादा श्री कहते हैं, ‘इस काल में अगर सिर्फ ये दो ही चीज़ें होंगी तो बहुत हो गया! अरे, एक होगी तो भी ठेठ मोक्ष में ले जाएगी!’


  सिन्सियरिटी क्या है? खुद अपने आप प्रति सिन्सियर, खुद के द्वारा निश्चित की गई चीज़ों में सिन्सियर। किसी भी संयोग में कभी भी अपने ध्येय के विरुद्ध न चले। दादा श्री कहते हैं, ‘जिसे सिन्सियर रहना है, उसे कच्चे कान का नहीं होना चाहिए।’


  सिन्सियर व्यक्ति विवेक वाला होता है। अंदर मन उल्टा बताए और अगर वह अपने ध्येय के अनुकूल न हो तो तुरंत छोड़ देना चाहिए। अपने ध्येय के अनुकूल होना चाहिए और यदि ध्येय के अनुकूल हो तो मन का चला लेना। ‘निश्चय उसे कहते हैं जिसमें सिन्सियरिटी हो।’


  ‘जो व्यक्ति दूसरों के प्रति सिन्सियर नहीं रहता, वह खुद अपने प्रति सिन्सियर नहीं रह सकता।’ मतभेद होते ही सिन्सियरिटी टूट जाती है। सिन्सियरिटी उसे कहते हैं, जिसमें किसी भी परिस्थिति में किसी के लिए खराब विचार उत्पन्न ही न हों। सामने वाला चाहे जितने भी नियम तोड़े लेकिन सिन्सियरिटी न जाए, व्यवहार में ही नहीं लेकिन आँखों में से भी सिन्सियरिटी न जाए, वहाँ प्रेम खोजना। सिन्सियरिटी वाला यदि डाँटे तब भी सामने वाला जमा-उधार (राग-द्वेष) नहीं करता और हिसाब भी नहीं रखता बल्कि प्रेम रहता है।


  सिन्सियरिटी यानी हार्टिली। जो हार्टिली (हार्दिक) सिन्सियरिटी या इन्सिन्सियरिटी में यदि मन एकाकार हो जाए तो उस पर से कहा जा सकता है कि उसकी गति अच्छी होगी या खराब।


  इन्सिन्सियरिटी भी अच्छा गुण है। वह जल्दी मोक्ष में ले जाता है। लेकिन इन्सिन्सियर होना सरल नहीं है। ये न तो इन्सिन्सियर रहते हैं और न ही सिन्सियर। अर्धदग्ध रहते हैं। दादा श्री कहते हैं कि अगर आधी सिन्सियरिटी व मॉरेलिटी रहेगी तो भी चलेगा। इस काल में पचास प्रतिशत होगी तो भी बहुत हो गया। सौ प्रतिशत होने पर तो भगवान बन जाएँगे।


  प्रस्तुत संकलन में, दादा श्री की वाणी में सिन्सियरिटी व इन्सिन्सियरिटी पर अद्भुत विश्लेषण हुआ है, जो वाचक को आध्यात्मिक क्षेत्र में प्रगति करने में विशेष समझ प्रदान करेगी।


  ~ जय सच्चिदानंद


  (पृ.४)


  सिन्सियरिटी : इन्सिन्सियरिटी


  पाठकों से...


  ‘दादावाणी’ सामायिक में मुद्रित पाठ्य सामग्री मूलत: गुजराती ‘दादावाणी’ का हिन्दी रूपांतर है। कोष्ठक में दिए गए शब्द या तो अंग्रेज़ी शब्द का अर्थ हैं अथवा शब्द का तात्पर्य स्पष्ट करने हेतु वृद्धित किए गए वाक्यांश है। यहाँ पर ‘आत्मा’ शब्द को गुजराती और संस्कृत की तरह पुल्लिंग में प्रयोग किया गया है। जहाँ पर भी ‘चंदूभाई’ नाम का प्रयोग हुआ है, वहाँ पर पाठक खुद को समझें। ‘दादावाणी’ के इस अंक में अगर आप कोई बात न समझ पाएँ तो प्रत्यक्ष सत्संग में पधारकर समाधान प्राप्त करें। अनुवाद में कोई कमी नज़र आए तो हमें सूचित करने की कृपा करें, ताकि भविष्य में सुधार किया जा सकें । ऐसी क्षतियों के लिए हम आपके क्षमाप्रार्थी है।


  तो होती है, नैतिक मूल्यों की स्थापना


  प्रश्नकर्ता : समाज में नैतिक मूल्यों की स्थापना करने के लिए क्या करना चाहिए?


  दादाश्री : हाँ। मैं आत्मा की बात तो करता हँू लेकिन साथ-साथ समाज के नैतिक मूल्य भी रखता हूँ। समाज में नैतिक मूल्यों की स्थापना भी करता हूँ ताकि आप पहले नैतिक मूल्यवान बन जाओ। पहले आपके भीतर नैतिक स्थापना हो जाए तो फिर दूसरों में भी हो जाएगी लेकिन पहले आपके भीतर पूरी तरह से नैतिक स्थापना हो जानी चाहिए। संपूर्ण ईमानदारी और सिन्सियरिटी और साथ में मॉरेलिटी चाहिए। बस, आप ऐसे बन जाओ, ताकि फिर इस समाज में नैतिक मूल्यों की स्थापना कर सको, और कुछ नहीं करना है।


  ज़रूरत है मात्र दो गुणों की


  प्रश्नकर्ता : सत्य के प्रति गति करने के लिए क्या कोई ऐसा सद्गुण है जो अनिवार्य माना जाता है, और उस सद्गुण से क्रमश: प्रगति होती है?


  दादाश्री : सत्य के प्रति गति करने के लिए यदि सिन्सियरिटी और मॉरेलिटी, ये दो गुण होंगे तो वे आपको मोक्ष में ले जाएँगे। इन दोनों को यदि आहत नहीं होने दोगे तो मोक्ष में जा सकोगे।


  कौन-सी चीज़ अच्छी है संसार में? ईमानदारी। हाँ, यानी मॉरल और सिन्सियर! अगर ये दो गुण रहे न तो किसी भी सत्य की ज़रूरत नहीं है।


  प्रश्नकर्ता : लेकिन इस काल में क्या यह ‘पॉसिबल’ है?


  दादाश्री : पॉसिबल नहीं है लेकिन आपके मन में से श्रद्धा तो नहीं जानी चाहिए न! श्रद्धा तो यही होनी चाहिए न कि ‘यही होना चाहिए।’ यह नहीं हो पाए तो, इट इज़ डिफरेन्ट मेटर (वह अलग चीज़ है)। लेकिन आपकी श्रद्धा में तो यह रहना ही चाहिए कि ‘ऐसा ही होना चाहिए।’ वर्तन में भले ही न हो लेकिन श्रद्धा में तो रहना ही चाहिए। फिर यदि वर्तन के आधार पर श्रद्धा को हटा दोगे तो बस! आप खत्म हो जाओगे, स्लिप हो जाओगे। बाकी, यही श्रद्धा मज़बूत करनी चाहिए कि ‘मॉरल और सिन्सियर तो रहना ही चाहिए, एट एनी टाइम!’ मोक्ष में जाने के लिए शास्त्र के अन्य कोई शब्द नहीं होंगे तो चलेगा लेकिन मॉरल और सिन्सियर ये दोनों होने चाहिए। बाकी, शास्त्रों में तो अनंत शब्द हैं।


  ये तो ठेठ मोक्ष में ले जाते हैं


  सिन्सियरिटी और मॉरेलिटी का अर्थ इस हद तक का है कि ये ठेठ मोक्ष में ले जाते हैं। मानवधर्म में जितनी सिन्सियरिटी और मॉरेलिटी होगी खुद उतना ही मानवधर्म ला सकेगा। उससे


  (पृ.५)


  आगे की सिन्सियरिटी और मॉरेलिटी वहाँ तक है कि ठेठ मोक्ष में ले जाए।


  ‘सिन्सियरिटी’ और ‘मॉरेलिटी’ भगवान के पास जाने की मेन रोड (मुख्य रास्ता) है, बाकी सब ‘बाय वे’ हैं।


  सिर्फ सिन्सियरिटी से ही मोक्ष में जा सकते हैं; सिर्फ मॉरेलिटी से ही मोक्ष में जा सकते हैं। ऐसा है कि प्रत्येक, एक-एक गुण से मोक्ष में जा सकते हैं लेकिन उसे विकसित करना आना चाहिए न! उन गुणों का विकास करना आना चाहिए न! वे गुण क्या हैं? उनकी परिभाषा जाननी पड़ेगी न!


  प्रश्नकर्ता : सिन्सियरिटी गुण कैसा है?


  दादाश्री : सिन्सियरिटी अर्थात् वह मूल आत्मा के नज़दीक की बाउन्ड्री का ही गुण है। सिन्सियर अर्थात् जो खुद के प्रति भी सिन्सियर रहे और औरों के प्रति भी। ऐसा नहीं है कि यह माल पराया है। ऐसा नहीं कि ‘यह मेरा साहब है इसलिए सिन्सियर रहता हूँ और इनके प्रति नहीं रहूँगा।’ स्वभाव से ही सिन्सियर होता है।


  समझ लो इतना छोटा सा अर्थ


  प्रश्नकर्ता : ‘सिन्सियरिटी’ और ‘मॉरेलिटी’ का ‘एक्ज़ेक्ट’ (यथार्थ) अर्थ समझाइए।


  दादाश्री : सिन्सियरिटी क्या है? इन्सिन्सियर जगह पर सिन्सियर रहना। आसपास का वातावरण इन्सिन्सियर हो फिर भी सिन्सियर रहना, वह सिन्सियर कहलाता है। सिन्सियर और मॉरल रहने से मोक्ष है।


  ‘मॉरेलिटी’ का अर्थ क्या है? खुद के हक का और जो सहज रूप से मिल जाए, वह सभी भोगने की छूट है। यह ‘मॉरेलिटी’ का सब से अंतिम अर्थ है। ‘मॉरेलिटी’ तो बहुत गूढ़ है, उस पर तो शास्त्र के शास्त्र लिखे जा सकते हैं। लेकिन इस अंतिम अर्थ पर से आप समझ जाओ।


  आपको दिव्यचक्षु प्रदान किए हैं इसलिए यह अंतिम बाउन्ड्री का अर्थ आप समझ सकते हो कि क्या योग्य होना चाहिए?


  ‘सिन्सियरिटी’ तो जो व्यक्ति दूसरों के प्रति ‘सिन्सियर’ नहीं रहता, वह खुद अपने प्रति भी ‘सिन्सियर’ नहीं रह सकता। किसी के प्रति थोड़ा भी ‘इन्सिन्सियर’ नहीं होना चाहिए। उससे खुद की ‘सिन्सियरिटी’ टूटती है।


  सिन्सियरिटी का अर्थ तो जो खुद अपने प्रति सिन्सियर नहीं रहा, किसी के प्रति सिन्सियर नहीं रहा’ उसे खुद अपने आप के प्रति सिन्सियरिटी नहीं रहती और जो किसी के प्रति इन्सिन्सियर है, वह खुद अपने आप के प्रति ही इन्सिन्सियर हो जाता है। इतना छोटा सा ही अर्थ समझना है।


  ‘सिन्सियरिटी’ और ‘मॉरेलिटी’ इस काल में यदि ये दो चीज़ें हों तो बहुत हो गया। अरे! अगर एक होगा, फिर भी वह ठेठ मोक्ष तक ले जाएगा। परंतु उसे पकड़ लेना चाहिए, और जब-जब अड़चन आए, तब ‘ज्ञानीपुरुष’ के पास आकर खुलासा कर जाना चाहिए कि यह ‘मॉरेलिटी’ है या यह नहीं।


  सिन्सियरिटी की सरल समझ


  प्रश्नकर्ता : सिन्सियरिटी और मॉरेलिटी के बारे में थोड़ा ज़्यादा स्पष्टीकरण दीजिए।


  दादाश्री : मान लो यहाँ पर जानवर घूम रहे हों,’ मोर या कोई और जानवर घूम रहे हों, और हम वहाँ पर जाएँ तो वे उड़ न जाएँ, उनके साथ इस प्रकार से सिन्सियर रहें, तब सिन्सियर कहा जाएगा। उसके मन में ऐसा लगना चाहिए कि यह मुझे दु:ख नहीं देगा। जब प्रत्येक जीव


  (पृ.६)


  के मन में अपने प्रति ऐसा रहेगा तब कहा जाएगा कि सिन्सियर।


  प्रश्नकर्ता : वह ठीक है लेकिन सिन्सियरिटी को ज़रा विस्तार से समझना है।


  दादाश्री : जो खुद अपने प्रति सिन्सियर रहे वह सभी के प्रति सिन्सियर रह सकता है।


  सिन्सियर, नहीं चूकता ध्येय कभी भी


  प्रश्नकर्ता : खुद अपने आप के प्रति सिन्सियर रहना किसे कहते हैं?


  दादाश्री : जो किन्हीं भी संयोगों में कभी भी अपने ध्येय के विरुद्ध न चले। लाभदायक हो वहाँ पर ध्येय बदलकर करे या तो नुकसान हो तब ध्येय बदलकर करे, ऐसा नहीं होना चाहिए। जो अपना तय किया हुआ ध्येय नहीं चूकता वह खुद अपने आप के प्रति सिन्सियर है! खुद अपने आप के प्रति सिन्सियर रहना यानी खुद अपने आप के प्रति संपूर्ण सिन्सियर, खुद की जो भावना है उस भावना के अनुसार सिन्सियर रहना।


  फिर भी चूक जाते हैं सिन्सियरिटी


  प्रश्नकर्ता : अब यह ध्येय की बात की, तो रिलेटिव में तो सामान्य लोगों के अनेक ध्येय होते हैं और ध्येय बदलते भी रहते हैं। तो आप जिस ध्येय की बात कर रहे हैं, वह खास तौर पर किस खास ध्येय की बात कर रहे हैं?


  दादाश्री : खुद अपने आप के प्रति सिन्सियर रहना। अपने द्वारा पक्की की गई बातों के प्रति सिन्सियर रहना चाहिए कि ‘मेरे माँ-बाप की सेवा करनी है।’ फिर उसमें अन्य कुछ नहीं। लेकिन फिर भी बाद में वहाँ क्या परेशानी आती है कि शादी के बाद जब ‘गुरु’ (पत्नी) आती है न, फिर वह ‘गुरु’ कहती है, ‘मम्मी का स्वभाव बहुत विचित्र है।’ फिर भी वह नहीं मानता। माँ का भक्त है न, सिन्सियर है न! इसलिए नहीं मानता। ‘मेरी मम्मी ऐसी नहीं है, आपको ऐसा नहीं कहना चाहिए’ कहता है। वह जानती है कि अभी टाइट है। इसलिए कुछ समय बाद वह धीरे से कला करती है और फिर धीरे-धीरे उसके मन में घुसा देती है। तब फिर वह खुद ही कहने लगता है कि ‘मम्मी का स्वभाव पक्षपाती है।’ देखो यहाँ सिन्सियरिटी चूक गया न! सिन्सियर रहने वाले को कच्चे कान का नहीं होना चाहिए।


  हम कभी भी कच्चे कान वाले नहीं बने। आप कुछ कह जाओ फिर भी हम सही नहीं मानते। उसका देख लेते हैं, जाँच कर लेते हैं। लेकिन हमारा नियम एक तरफा मान लेने का नहीं है। हीरा बा मुझ से कहते कि, ‘बा ने ऐसा किया था’ तो ऐसे मान नहीं लेते थे। इसमें न्याय हो सकता है, शायद झवेर बा ने हीरा बा को दु:ख दिया भी हो, तब भी हम सिन्सियर ही रहे। यानी हम सिन्सियर ही रहेंगे।


  पूर्णत: अभिमुख ध्येय के प्रति ही


  प्रश्नकर्ता : तो ऐसा हुआ कि किसी ने एक ही ध्येय पक्का किया, उसे खुद को जो सही लगा और जो ध्येय पक्का किया, उसी ध्येय को पकड़े रखना चाहिए?


  दादाश्री : वह ध्येय कैसा होना चाहिए? ऐसा होना चाहिए जिसे सौ लोग ‘एक्सेप्ट’ (स्वीकार) करें। माँ-बाप की सेवा करने में बहुत से लोग सहमत होंगे या मना करेंगे?


  प्रश्नकर्ता : सभी सहमत होंगे।


  दादाश्री : ऐसे ध्येय होने चाहिए। ऐसा ध्येय पक्का किया कि ‘पत्नी को रोज़ मारना है’ तो यह क्या कोई ध्येय है?


  (पृ.७)


  प्रश्नकर्ता : कोई अगर ऐसा ध्येय लेकर बैठ जाए कि माँ-बाप की सेवा ही नहीं करनी है।


  दादाश्री : इस ध्येय को पकड़े रहे न, तो भी अच्छा है लेकिन अगर ऐसा ध्येय तय करने के बाद फिर सेवा करे तो गुनाह है। किसी भी ध्येय को पकड़े रखो न, तो अच्छा है लेकिन ढुलमुल, खिचड़ी बना दोगे तो फिर खीर में नमक डालकर कढ़ी बना दोगे तो ज़हर बन जाएगा न!


  सिन्सियर का वर्तन होता है विवेकपूर्ण


  प्रश्नकर्ता : सब जो ऐसा कहते हैं कि ‘अंत:करण में से आवाज़ आ रही है,’ तो अंदर उनको खुद को लगे कि यह ठीक है और वे उस अनुसार आचरण करें तो वे सिन्सियर कहलाएँगे?


  दादाश्री : नहीं, अंत:करण में तो कुछ भी हो सकता है। अंत:करण में से तो ऐसा विचार भी आ सकता है कि ‘कल से हमें अलग रहना है।’ अब माँ-बाप को बेचारों को बुढ़ापा आया और अंत:करण में से अलग रहने का विचार आए तो क्या हमें अलग रहने जाना चाहिए? नहीं। वहाँ विवेक है। विवेक वाला सिन्सियर होता है। हाँ, बेचारे बूढ़े लोग! क्या खाएँगे फिर? अंदर की आवाज़ को सुनना ही नहीं है।


  लोग कहते हैं न, ‘मेरे आत्मा की आवाज़ आई।’ अरे! कहीं आत्मा की आवाज़ होती है? उस पर विवेक रखो। उसमें हर्ज नहीं है। यदि तेरे ध्येय को अनुकूल है तो तू उसी अनुसार चलना। अनुकूल न हो तो दूसरी तरह से चलना।


  प्रश्नकर्ता : कई बार ऐसा भी होता है कि खुद को जो अनुकूल आए, उसी को ऐसा मान लेते हैं कि ‘हाँ, ठीक है,’ वह गलत हो, फिर भी सही मान लेते हैं।


  दादाश्री : सही लगने का अर्थ ऐसा नहीं है लेकिन सद्विवेक क्या है? भीतर से मन तो बताएगा, भीतर अंदर की आवाज़ तो बताएगी कि ‘ऐसा करो।’ लेकिन अपने ध्येय के अनुकूल न हो तो छोड़ देना चाहिए। अपने ध्येय के अनुकूल होना चाहिए। अगर ध्येय के अनुकूल हो तो अंदर की आवाज़ मानना।


  कुदरत हमेशा सिन्सियर की मदद करती है


  प्रश्नकर्ता : शुभ रास्ते पर जाने के विचार आते हैं लेकिन वे टिकते नहीं हैं और फिर अशुभ विचार आते हैं, वे क्या हैं?


  दादाश्री : विचार क्या हैं? आगे जाना हो, तो भी विचार काम करते हैं और पीछे जाना हो तो भी विचार काम करते हैं। खुदा की तरफ जाने के रास्ते पर आगे जाते हो और वापस मुड़ते हो, उसके जैसा होता है। एक मील आगे जाओ और एक मील पीछे जाओ, एक मील आगे जाओ और वापस मुड़ो...! एक ही तरह के विचार रखना अच्छा है। पीछे जाना है मतलब पीछे जाना और आगे जाना है मतलब आगे जाना। आगे जाना हो उसे भी कुदरत ‘हेल्प’ करती है और पीछे जाना हो उसे भी कुदरत ‘हेल्प’ करती है। ‘नेचर’ क्या कहता है? ‘आई विल हेल्प यू’। तुझे जो काम करना हो, चोरी करनी हो तो ‘आई विल हेल्प यू’। कुदरत की तो बहुत बड़ी ‘हेल्प’ है। कुदरत की ‘हेल्प’ से तो यह सब चल रहा है! लेकिन तू निश्चित नहीं करता कि मुझे क्या करना है? यदि तू निश्चित करे तो कुदरत तुझे ‘हेल्प’ करने के लिए तैयार ही है। ‘फस्र्ट डिसाइड’ कि मुझे इतना करना है, फिर उसे निश्चयपूर्वक सुबह में पहले याद करना चाहिए। आपके निश्चय के प्रति आपको ‘सिन्सियर’ रहना चाहिए तो कुदरत आपके पक्ष में ‘हेल्प’ करेगी। इसलिए बात को समझो।


  (पृ.८)


  उसका उपाय सिन्सियरिटी


  प्रश्नकर्ता : किसी व्यक्ति को कोई पक्का ध्येय सिद्ध करना है लेकिन वह जानता है कि उसकी वैसी क्षमता नहीं है तो उस व्यक्ति को क्या करना चाहिए?


  दादाश्री : बार-बार प्रयत्न करने चाहिए।


  प्रश्नकर्ता : बहुत बार प्रयत्न करने के बावजूद भी एक स्टेज पर पहुँचने के बाद, वहाँ से वापस गिर जाए, तो क्या करना चाहिए?


  दादाश्री : प्रयत्न सिन्सियर होने चाहिए। जिसकी खुद की अपनी श्रद्धा न डिगे तो उसके सभी काम होते हैं।


  सिन्सियरिटी टू मॉरेलिटी, ‘बी सिन्सियर एन्ड बी मॉरल’, वही सब का उपाय है।


  प्रश्नकर्ता : निश्चय के साथ-साथ सिन्सियरिटी की ज़रूरत है न?


  दादाश्री : सिन्सियरिटी तो है ही। निश्चय होगा तब सिन्सियरिटी रहेगी ही। निश्चय उसे कहते हैं कि जहाँ सिन्सियरिटी हो। तभी उसे निश्चय कहेंगे। निश्चय करने के बाद भी नहीं हो पाए तो वह सिन्सियरिटी नहीं है। क्या-क्या है, वह हम जानते हैं। निश्चय सिद्ध होता है तो वहाँ सिन्सियरिटी है ही। ऐसा सब है। जहाँ निश्चय है क्या वहाँ इन्सिन्सियर रह सकते हैं?


  स्ट्रोंग निश्चय से होता है फलीभूत


  प्रश्नकर्ता : संकल्प नहीं टिकता अर्थात् मन जो भी निश्चय करता है, उसे पकड़कर नहीं रख सकते।


  दादाश्री : मन निश्चय करता ही नहीं है। वह तो पैम्फलेट ही दिखाता रहता है। बुद्धि निश्चय करती है। बुद्धि की तरफ से कमी है। मन तो पैम्फलेट दिखाएगा कि, ‘यहाँ से ऐसे चलकर जाएँगे, टैक्सी कर लेंगे।’ सब बताता है, जितना हो उतना। लेकिन बुद्धि का निश्चय होना चाहिए। क्या निश्चय नहीं हो पाता? जल्दी से डिसिज़न नहीं ले पाते?


  प्रश्नकर्ता : नहीं।


  दादाश्री : वह बुद्धि का दोष है, मन की तरफ से परेशानी नहीं है। जल्दी से डिसिज़न लेना हो तो नहीं ले पाते। आपको यहाँ ज्ञान देंगे न, उससे बुद्धि की शक्ति बढ़ जाएगी। फिर डिसिज़न ले पाओगे। और कोई परेशानी है?


  प्रश्नकर्ता : मेरा प्रश्न ऐसा है कि हमारे सभी विचारों में से हमें किसी एक विचार को फलीभूत करना हो तो हमें क्या करना चाहिए।


  दादाश्री : कौन-सा विचार फलीभूत करना है?


  प्रश्नकर्ता : औधोगिक।


  दादाश्री : हाँ, वह तो हमें तय करना चाहिए। हमें जैसा विचार आए वैसा निश्चय करना है कि ‘अब यही करना है।’ तो तुरंत फलीभूत हो जाएगा। आप उस विचार पर निश्चय करो। हाँ, स्ट्रोंग निश्चय। एक स्ट्रोंग डिसिज़न ले लो कि मुझे यही करना है, अब और कुछ नहीं तो वह सीधा हो जाएगा, उसे लाइन मिल जाएगी।


  जिसे जो कामना हो, उसे वह मिल ही जाता है। आपका भी दृढ़ होगा, सिन्सियरिटी होगी, मॉरेलिटी होगी, तो हर एक चीज़ मिल जाएगी। सिन्सियरिटी व मॉरेलिटी से सभी चीज़ें आ जाती हैं। किसी चीज़ की कमी नहीं रहती।


  यह अनंत काल का अज्ञान है, उसमें कुछ


  (पृ.९)


  और समय बीत जाए तो तब कैसी दशा होगी? अगर आप मेरे प्रति सिन्सियर रहोगे तो एक घंटे में मेरे जैसे बन जाओगे लेकिन इस काल में सिन्सियरिटी है नहीं न! सिन्सियरिटी कहाँ से लाएँगे? कितने प्रकार के व्यापार, कितनी आफत, कितनी फाइलें!


  पकड़े रखना अपना सिद्धांत


  प्रश्नकर्ता : कोई व्यक्ति बहुत सिन्सियर हो लेकिन सामने वाले व्यक्ति को उसकी सिन्सियरिटी का पता न चले, तो ऐसी परिस्थिति में क्या करना चाहिए?


  दादाश्री : जिसे पता न चले उसे नुकसान होगा। हम सिन्सियर रहेंगे तो उससे हमें फायदा होगा। तू तेरी सिन्सियरिटी नहीं छोड़ना। अगर वह तुझे कहे कि तू इन्सिन्सियर है, तो भी तू तेरी सिन्सियरिटी नहीं तोड़ना। वह तो चाहे कुछ भी कहे। सब से बड़ी बात तो यह है कि हम सिन्सियर रहे। यह ऐसी चीज़ है कि जो हमें ठेठ तक सुरक्षित पहुँचा देगी। फिर खतरा नहीं रहेगा।


  कोई व्यक्ति हमेशा सिन्सियर रहता है लेकिन यदि दो-तीन दिन मतभेद हो जाएँ तो तुरंत उसकी सिन्सियरिटी बिगड़ जाती है। ऐसा नहीं होना चाहिए। चाहे मतभेद हो जाएँ, मारामारी हो जाए, तब भी सिन्सियरिटी नहीं बिगड़नी चाहिए। सामने वाले व्यक्ति ने गलती की, वह कमज़ोर पड़ गया तो क्या हमें हमारा सिद्धांत तोड़ देना चाहिए?


  सिन्सियरिटी ही सब से बड़ी कमाई


  यह तो सभी को इन्सिन्सियर देखकर खुद इन्सिन्सियर बनता गया। यह लोकसंज्ञा है न! सामने वाला व्यक्ति इन्सिन्सियर रहे, तब भी वह खुद सिन्सियर रहना नहीं छोड़े तो उसे सिन्सियरिटी कहते हैं। सामने वाला इन्सिन्सियर रहता है तो वह उसकी कमज़ोरी है लेकिन उसके साथ बैर रखने का कोई कारण नहीं है। बैर रखकर इन्सिन्सियर होने का कोई कारण नहीं है क्योंकि सिन्सियर रहना तो सब से बड़ी कमाई है। वह कमाई कौन खोए? इतनी बड़ी कमाई कौन बिगाड़े? सामने वाला इन्सिन्सियर हो सकता है लेकिन हम सिन्सियर हैं तो फिर हम हमारा खुद का क्यों बिगाड़ें?


  प्रश्नकर्ता : यानी जो दूसरों के प्रति सिन्सियर रहता है, वह खुद अपने आप के प्रति सिन्सियर है, ऐसे कह सकते हैं न?


  दादाश्री : हाँ, जो दूसरों के प्रति सिन्सियर रहता है, वह खुद अपने आप के प्रति सिन्सियर है ही। जो दूसरों के प्रति सिन्सियर नहीं, वह खुद अपने आप के प्रति सिन्सियर नहीं है। हमारा मुद्रालेख (स्टेम्प) है; सिन्सियरिटी और मॉरेलिटी। मॉरेलिटी में कोई अंतर नहीं है, ‘नो डिफरेन्स’ हर एक बात में सिन्सियरिटी। जिस-जिस से मिले न, उन सभी के प्रति सिन्सियर। चाहे किसी से भी मिले, दुकान में माल लेने जाए तो वहाँ भी उसके प्रति सिन्सियर। हर कहीं! ‘ऐनी व्हेर!’


  इन्सिन्सियर के सामने भी सिन्सियर


  यह पूरी, इतनी बड़ी दुनिया है न, इसमें अगर आप पच्चीस लोगों के प्रति ही सिन्सियर रहो न तो उसके जैसा और कोई पुण्य नहीं है।


  प्रश्नकर्ता : किस तरह से सिन्सियर रह सकते हैं?


  दादाश्री : आपका कोई एकाध मित्र है?


  प्रश्नकर्ता : बहुत हैं।


  दादाश्री : उनके प्रति, किसी के प्रति सिन्सियर हो?

  प्रश्नकर्ता : हाँ, दादा।


  दादाश्री : सिन्सियर किसे कहते हैं?


  प्रश्नकर्ता : जिस तरह अपने खुद के प्रति रहते हैं, उसी तरह उसके प्रति रहें, तो उसे सिन्सियर कहेंगे।


  दादाश्री : हाँ, वह सिन्सियर कहलाएगा। अब यदि वह कहीं पर आपके बारे में उल्टा कहे और आपको सुनने में आए, तो आपको क्या होगा?


  प्रश्नकर्ता : कान सुने बिना नहीं रहेंगे।


  दादाश्री : हाँ, लेकिन आपके अपने ही व्यक्ति ने कहा तो?


  प्रश्नकर्ता : वह ठीक है, जब तक आमने- सामने नहीं सुनता तब तक नहीं मानूँगा। शायद कोई विक्षेप डाल रहा हो।


  दादाश्री : हाँ, वह ठीक है। अब यदि आपको खुद को कुछ उल्टा कह दे तो?


  प्रश्नकर्ता : कभी अगर वे गुस्से में हो, तो उनकी इतने सालों की मित्रता को यों कुछ ही देर में नहीं तोड़ सकते।


  दादाश्री : तो आप शांति रखोगे न?


  प्रश्नकर्ता : हाँ।


  दादाश्री : और उनके प्रति खराब विचार नहीं आएँगे न?


  प्रश्नकर्ता : नहीं आएँगे।


  दादाश्री : तो वह सिन्सियरिटी कहलाएगी। किसी भी परिस्थिति में उनके प्रति खराब विचार न आएँ, तो वह सिन्सियरिटी है। वह भले ही इन्सिन्सियर हो जाए, फिर भी अगर आप सिन्सियरिटी नहीं छोड़ते, तो उसे सिन्सियरिटी कहेंगे। ऐसा यदि आपका पच्चीस लोगों के साथ रहा तो बहुत हो गया। बहुत बड़ा पुण्य, राजा का राज्य मिलने जैसा पुण्य कहा जाएगा! यह तप ऐसा वैसा नहीं है। यदि सामने वाले के लिए खराब विचार आएँ तो उसे निकाल देना चाहिए। तभी उसके प्रति सिन्सियरिटी रहेगी और वह भी सिन्सियरली रहेगा।


  सिन्सियरिटी का अर्थ क्या है? जिसके प्रति सिन्सियर है, उसके लिए मन में खराब विचार न आए और यदि आ जाए तो पश्चाताप कर ले। उसके लिए कोई खराब शब्द न निकले और अगर निकल जाए तो पश्चाताप कर ले। उसके साथ खराब व्यवहार हो ही नहीं। सिन्सियरिटी उसे कहते हैं कि जिसमें मन-वचन-काया के योगों का व्यवहार उसके प्रति सिन्सियर ही रहे।


  नहीं तोड़ना आपकी सिन्सियरिटी


  प्रश्नकर्ता : सामने वाला चोर हो तो?


  दादाश्री : सामने वाला चाहे कैसा भी हो, सामने वाले से टकरा जाए लेकिन टकराव में खुद का भाव न छोड़े अपने आप पर विश्वास, संपूर्ण विश्वास! अन्य कुछ करने की भावना ही नहीं। जो होगा वह एक्सेप्ट! वर्ना च्युत हो जाएगा। हो, होकर क्या हो जाएगा इस दुनिया में? बहुत हुआ तो वे लिटाकर अर्थी में ले जाते वही न? वह तो बहुत बड़ा इनाम है! आराम से ले जाते हैं, वही न! वे और क्या वह इनाम देंगे?


  प्रश्नकर्ता : इस दुनिया में अगर कोई ऐसा करे, तब तो लोग खा जाएँगे।


  दादाश्री : किसी में खा जाने की शक्ति है ही नहीं न! खा जाने की शक्ति तो ये कुत्ते, शेर इन सभी में है लेकिन उन्हें तो इन लोगों ने बाँध

  दिया है। बाकी इन बेचारों में तो शक्ति है ही कहाँ? खा जाने की शक्ति किसी में भी कहाँ से होगी? क्योंकि कुदरत के न्याय से बाहर कोई चीज़ नहीं है और कुदरत में अन्याय करने की किसी में शक्ति नहीं है। अन्याय करने की किसी में शक्ति नहीं है और कुदरत न्याय से बाहर नहीं है।


  जो सिन्सियर है वह सुखी तो रहता है या नहीं? यह दु:ख इन्सिन्सियरिटी की वजह से है। जब तक किसी के प्रति भी इन्सिन्सियर रहोगे, तब तक दु:ख ही आएगा। किसी के भी प्रति, एक ही व्यक्ति के प्रति सिन्सियर हो जाओ।


  सिन्सियरिटी है पार उतरने की चाबी


  प्रश्नकर्ता : आपका एक वाक्य ऐसा है कि ‘आप गुप्त रूप से काम कर रहे होंगे और किसी को पता न चले, किसी को भी खबर न हो, तो भी जगत् को उसकी प्रतिध्वनि आए बिना नहीं रहेगी। ऐसा नियम है सिन्सियरिटी का।’


  दादाश्री : हाँ, ऐसा नियम है।


  प्रश्नकर्ता : उसे खुद को गाने की ज़रूरत नहीं कि ‘मैं ऐसा हूँ और वैसा हूँ।’


  दादाश्री : कुछ भी कहने की ज़रूरत नहीं रहती, पता चल ही जाता है। चोरी का भी पता चल जाता है तो फिर यह तो..! बहुत गुप्तरूप से रखी गई चीज़ें जब ज़ाहिर होती हैं तो सिर चढ़कर बोलती हैं।


  हर एक बात में सिन्सियर रहना वह मोक्ष में जाने की निशानी है! किसी को पता चले बिना भी अगर तू दुनिया के लिए कुछ अच्छा करेगा तब भी लोग जान जाएँगे, यह दुनिया का एक सब से बड़ा नियम है।


  प्रश्नकर्ता : मुझे ऐसा रहता था कि पोल मार दो, यानी कि ऐसा सब चलता है।


  दादाश्री : उसी से ही सब बिगड़ गया है न! सत्य हमेशा ही उगता है, वर्ना दूसरा तो उगा हुआ पेड़ भी सूख जाएगा।


  सामने वाला धोखा दे तो भी आपको सिन्सियर रहना है। यह पार उतरने की चाबी है!


  लिखे सिन्सियरली, रहे इन्सिन्सियरली


  ये सभी लिखते हैं, आपका ‘योर्ज़ सिन्सियरली’ कोई सिन्सियर नहीं रहता। बस लिखने के लिए, कि मैं आपका वफादार हूँ। ‘योर्ज़ सिन्सियरली’ कहता है।


  सिन्सियरली शब्द का ज़्यादा से ज़्यादा उपयोग इस काल में हुआ है क्योंकि हर एक व्यक्ति ‘यॉर्ज़ सिन्सियरली’ लिखता है न?


  प्रश्नकर्ता : बस इतना ही है कि वह कागज़ में लिखता है, वहीं तक!


  दादाश्री : नहीं, उतना भी नहीं। ऐसा क्यों? सिन्सियर शब्द का अर्थ क्या अलग-अलग है? चिट्ठी लिखते हैं तब ‘यॉर्ज़ सिन्सियरली’ लिखते हैं। सही है न!


  प्रश्नकर्ता : वहाँ तो लिखने की खातिर लिखना रहता है।


  दादाश्री : ऐसा रूटीन हो गया है।


  प्रश्नकर्ता : हाँ।


  दादाश्री : तो हमें क्या उस व्यक्ति को इन्सिन्सियर समझना है? स्कूल में आप जो लिखते हो ‘यॉर्ज़ सिन्सियरली’, वह नहीं चलेगा। रूटीन में वह जो सिन्सियर लिखते हो, वैसा नहीं चलेगा। अरे, सरकार भी ‘सिन्सियरली’ लिखती हैं। सरकार

  के हर पत्र में ‘सिन्सियरली लिखते हैं। लेकिन सही अर्थों में सिन्सियरिटी होनी चाहिए न! मुँह पर कहते हैं ‘सिन्सियरली’ लेकिन रहते हैं ‘इन्सिन्सियरली’। ऐसा कैसे चलेगा?


  प्रश्नकर्ता : और फिर कंपनी की तरफ से लिखते हैं।


  दादाश्री : हाँ, कंपनी की तरफ से ‘यॉर्ज़ सिन्सियरली’ लिखते हैं। काम ही हो गया न उन लोगों का! यानी ये लोग बात को कहाँ ले गए! उसके बजाय अगर ‘इन्सिन्सियरली’ लिखते न, तो पता चलता कि हमें सिन्सियर रहने की ज़रूरत है। ये तो सिन्सियर हो ही गए हैं, तो अब बाकी क्या रहा? देखो तो सही? कैसा आश्चर्य हो गया है! आप किसी के प्रति सिन्सियर नहीं रहे फिर भी सिन्सियरली लिखते रहते हो!


  प्रश्नकर्ता : और ‘यॉर्ज़ सिन्सियरली’ लिखते हैं। बिना समझे!


  दादाश्री : नहीं, उसका रूटीन बन गया है। सिन्सियरली के अर्थ का लोगों ने घात कर दिया है। सिन्सियरिटी का घात करके आप क्या पाओगे? सिन्सियरिटी का घात नहीं होना चाहिए। लोगों ने तो घात करने में कुछ भी बाकी ही नहीं रखा न! यहाँ के लोग ही क्यों, बाकी सब ने भी। सभी जगह पर तो यही का यही। लेकिन फॉरेन वालों को जितना समझ में आता है उतना ही घात करेंगे न! फॉरेन वाले उनकी अपनी समझ से करते हैं।


  प्रश्नकर्ता : अभी तो पार्लियामेन्ट के मेम्बर भी सिन्सियर नहीं हैं।


  दादाश्री : मेम्बेर्स अपनी वाइफ के प्रति सिन्सियर नहीं है तो आपके प्रति कैसे रहेंगे? आजकल समय विचित्र है। इसमें किसी का दोष नहीं है। हम ऐसा नहीं कहते कि ये खराब हैं और ये अच्छे हैं, सब संयोगों के अनुसार है।


  यदि सरकार ने इन लोगों को लिखा होता कि ‘‘भाई, ‘इन्सिन्सियरली’ लिखना।’’ तो उन्हें पता चलता कि अभी सिन्सियर होने की ज़रूरत है। ये तो यों ही सिन्सियर बन बैठे हैं। जैसे कि कहते हैं न, नौकरी में सीनियर बन गए, वैसे ही ये सिन्सियर बन गए!


  लोगों ने लौकिक में इसका उपयोग करना शुरू कर दिया इसलिए सिन्सियरली के अर्थ को मिट्टी में मिला दिया। मौलिक अर्थ ग़ायब हो गया और अर्थ मिट्टी में मिल गया। सिन्सियर यानी सिन्सियर!


  समझो, यथार्थ अर्थ सिन्सियरिटी का


  प्रश्नकर्ता : दादा, वे जो xz गुण प्राप्त करने हैं, उसके लिए तो आपने मुख्य बात कह ही दी है कि अगर सिन्सियरिटी और मॉरेलिटी, ये दो चीज़ें होंगी तो तू मोक्ष में चला जाएगा।


  दादाश्री : हाँ, वे दोनों, सिन्सियरिटी और मॉरेलिटी! वह तो आपको पता ही है शब्द बोलते हो लेकिन अर्थ नहीं समझते। मेरे पास आओगे तो मैं आपको अर्थ समझा दूँगा। हर कोई ऑफिसर यह शब्द बोलता है और पत्र में लिखता है, यॉर सिन्सियर। तू अपनी, पत्नी के प्रति भी, एक घंटे भी सिन्सियर नहीं रहा फिर यहाँ कैसे सिन्सियर रहेगा? यह तो रूटीन है। रूटीन के प्रति सिन्सियर है। हम सचमुच में सिन्सियर बनाना चाहते हैं।


  प्रश्नकर्ता : दादा, पत्नी के प्रति कैसे सिन्सियर रह सकते हैं।


  दादाश्री : पत्नी ने कभी आपको सुना दिया हो, तब भी अगर आपको उसके लिए खराब विचार न आएँ, तो सिन्सियर रह पाएँगे। खराब

  विचार तक न आए। वह तो स्त्री जाति है, वह तो सुना भी सकती है। वर्ना हम बड़े कैसे कहलाएँगे? बड़ा व्यक्ति छोटे व्यक्ति के सात शब्द सुन लेता है।


  प्रश्नकर्ता : दादा, यह तो उल्टा है। यों तो छोटों को सुनना चाहिए।


  दादाश्री : बड़े व्यक्ति का पेट बड़ा होता है या नहीं? समा सकता है या नहीं।


  जहाँ सिन्सियरिटी वहाँ सच्चा प्रेम


  सामने वाले से चाहे कितने भी नियम टूटें, चाहे आपस में दिए गए कितने ही वचन तोड़े फिर भी सिन्सियरिटी नहीं जानी चाहिए। सिन्सियरिटी सिर्फ वर्तन (व्यवहार) में ही नहीं लेकिन आँखों में से भी नहीं जानी चाहिए, तब समझना कि यहाँ प्रेम है। अत: ऐसा प्रेम खोजना। इसे प्रेम नहीं मानना। यह बाहर जो चल रहा है, वह बाज़ारू प्रेम है, आसक्ति है। वह विनाश लाएगा। फिर भी कोई चारा नहीं है। उसके लिए मैं आपको रास्ता बताऊँगा। आसक्ति में पड़े बिना भी चारा ही नहीं है न!


  सिन्सियरिटी यानी हार्टिली


  प्रश्नकर्ता : जो भी व्यवहार हो, उस व्यवहार को पूरी तरह से निभाए तो उसे सिन्सियरिटी माना जाएगा? यानी कि मान लीजिए पिता-पुत्र हैं, उन दोनों के बीच व्यवहार है, तो अगर पूरी तरह से पिता के रूप में व्यवहार निभाए तो वहाँ उसे सिन्सियरिटी कहा जाएगा?


  दादाश्री : नहीं! वह तो शायद नाटकीय तौर पर भी निभा रहा हो! सिन्सियरिटी के बगैर भी निभा सकता है।


  प्रश्नकर्ता : लेकिन वहाँ पर उसकी परिभाषा क्या है?


  दादाश्री : सिन्सियरिटी अर्थात् हार्टिली। हार्टिली रहे बगैर भी बाप बेटे से व्यवहार कर सकता है। यह तो ऐसा है कि उसकी अपनी माँ नहीं हो और किसी और की माँ हो और वहाँ खाना-पीना हो न तो ‘माँ जी, माँ जी’ करता रहता है। नहीं कहता? तो क्या वह सिन्सियरिटी है? हार्टिली यानी जहाँ पर बदले में कुछ नहीं लेना है, वहाँ पर सिन्सियर रहना।


  अंतर समझो, ट्रूली और सिन्सियरिटी में


  ज्ञानीपुरुष के प्रति, आत्मा के प्रति, रियल के प्रति हमेशा सिन्सियरली रहना चाहिए और देह के प्रति, देहाध्यास के प्रति, उन सभी के प्रति ट्रूली रहना चाहिए। वहाँ सिन्सियर नहीं रहना है। ट्रूली। हम यॉर्ज़ ट्रूली लिखते हैं न?


  प्रश्नकर्ता : हाँ, लिखते हैं, यॉर्ज़ ट्रूली।


  दादाश्री : वहाँ सिन्सियर नहीं। सिन्सियर तो आत्मा और ज्ञानीपुरुष के प्रति रहना है; बाकी जगहों पर ट्रूली रहना है। हम बाकी जगहों पर ट्रूली रहते हैं, सिन्सियर नहीं रहते। सिन्सियर आपके आत्मा के प्रति रहते हैं, चंदू भाई के प्रति ट्रूली। आपको ऐसा समझना चाहिए कि इस जगत् में यह सब ट्रूली है। वहाँ पर यदि सिन्सियर रहोगे तो फिर आत्मा में ट्रूली रह पाओगे। जहाँ सिन्सियर रहना है, वहाँ ट्रूली रहोगे और ट्रूली है वहाँ सिन्सियर रहोगे तो हमें उसका लाभ नहीं मिलेगा, जितना मिलना चाहिए उतना! हमें उसका जितना मिलना चाहिए उतना लाभ नहीं मिलेगा। इसलिए यह समझने की ज़रूरत है कि कहाँ ट्रूली का उपयोग करना है और कहाँ सिन्सियरली का। ये लोग पत्र लिखते हैं, तब वे हमें ऐसा लिखते हैं न ‘ट्रूली, यॉर्ज़ ट्रूली’! तो हमें यॉर्ज़ ट्रूली रखना है और यॉर्ज़ सिन्सियरली को समझ लेना है।


  प्रश्नकर्ता : दादा, ऐसा अंतर तो कोई बता

  ही नहीं सकता न! ट्रूली और सिन्सियरली का उपयोग तो रोज़ करते हैं, लेकिन कहाँ करना है, वह किसे पता है?


  दादाश्री : इसलिए ये दोनों वाक्य, ट्रूली और सिन्सियरली, बहुत समझने जैसे हैं।


  प्रश्नकर्ता : सही बात है, समझने जैसे हैं। क्योंकि हम कहीं भी खिंच जाते हैं।


  दादाश्री : हाँ, बस ऐसा ही हुआ है। इसलिए प्रेम उत्पन्न ही नहीं होता न! अगर देह के प्रति भी सिन्सियरली रहना हो, तो प्रेम कैसे उत्पन्न होगा?


  सभी के आत्मा के प्रति हमें सिन्सियर रहना है और सभी के देह के प्रति ट्रूली रहना है। वहाँ सिन्सियर रहने से आसक्ति हो जाएगी।


  प्रश्नकर्ता : लेकिन ज्ञानीपुरुष के देह का आधार लेकर...


  दादाश्री : वह तो स्वाभाविक प्रेम उत्पन्न होता है। प्रेम से प्रेम उत्पन्न होता है, लेकिन वह प्रेम है, वह आसक्ति नहीं है। आसक्ति कब कहलाती है कि जब कोई संसारी चीज़ लेनी हो। संसारी चीज़ का हेतु हो, तब। इस सच्चे सुख के लिए तो ऐसा होगा। वह होगा। उसमें परेशानी नहीं है। हम पर जो प्रेम रहता है उसमें परेशानी नहीं है। वह आपकी हेल्प करेगा, बाकी जगहों से प्रेम उठा देगा। अन्य गलत जगहों पर रहने वाले प्रेम को वहाँ से उठा देगा।


  प्रश्नकर्ता : तो यह हमारे हृदय में जो भाव जागृत हुआ है, वह आपके हृदय के प्रेम का ही परिणाम है?


  दादाश्री : हाँ, ये प्रेम स्वरूप के भाव उत्पन्न होते हैं। जहाँ सांसारिक सगाई नहीं है। लेना नहीं, देना नहीं, नो रिलेशन। रिलेशन में तो हर कोई करता है।


  प्रश्नकर्ता : यह एक प्रकार की डिवाइन सोसाइटी है? इसे डिवाइन सोसाइटी कह सकते हैं?


  दादाश्री : हाँ, हाँ डिवाइन। अपनी ही सोसाइटी, अपना ही।


  देह के प्रति ट्रूली और आत्मा के प्रति सिन्सियरली


  प्रश्नकर्ता : आपकी बात से मेरे मन में दो दूसरे प्रश्न खड़े हो गए। एक तो यह कि हमें आपके प्रति सिन्सियर कैसे रहना है? और दूसरा यह कि यह ट्रूली वास्तव में क्या है? देह के प्रति ट्रूली रहने का अर्थ क्या है?


  दादाश्री : ट्रूली और सिन्सियरली का ऐसा है कि सिन्सियरली में यदि कोई भूल-चूक हो जाए तो उस भूल को जमा नहीं किया जाता, ट्रूली में भूल-चूक हो जाए तो वह जमा हो जाती है।


  प्रश्नकर्ता : लेकिन यह किसी उदाहरण से समझ में आएगा। कोई उदाहरण होगा न?


  दादाश्री : मैं कभी आपको डाँटू। यों तो हम डाँटते नहीं हैं और कभी अगर डाँटा, तो इन संयोगों में भी अगर आप सिन्सियर रहते हो न, तो वह भीतर जमा-उधार नहीं होगा और आप हिसाब भी नहीं लगाते, मेरे शब्दों का हिसाब नहीं लगाते। यदि आप उल्टा करोगे फिर भी मैं हिसाब नहीं लगाऊँगा। अगर मैं हिसाब लगाऊँगा तो मेरा प्रेम चला जाएगा इसलिए जो हिसाब नहीं लगाता, वह सिन्सियरली है। और ट्रूली में तो हिसाब लगाता है कि आज (गैस) वायु हो गई इसलिए कल इतना-इतना नहीं खाऊँ तो अच्छा। उसमें हिसाब लगाता है।

  ट्रूली तो, जहाँ रिलेशन नहीं होते वहाँ पूरा संसार हमेशा ही ट्रूली रहता है और सिन्सियरली कुछ ही लोगों के लिए रहता है। हमें खास तौर पर आत्मा के प्रति सिन्सियरली रहना है। लोग संबंधियों के प्रति रहते हैं और हमें आत्मा के प्रति रहना है। बाहर लोग जो ट्रूली रहते हैं, वह चंदू भाई रहता है। बाहर के भाग में ट्रूली रहता है इसलिए ट्रूली लगभग सुपरफ्लुअस जैसा है, नाटकीय जैसा। नाटकीय होता है न, लगभग उस जैसा है यह।


  बुद्धि तुड़वाती है सिन्सियरिटी


  हर चीज़ का निबेड़ा तो लाना पड़ेगा न? अगर निबेड़ा ही नहीं लाएँगे तो कैसे चलेगा? और निबेड़ा भी ऐसा होना चाहिए कि सभी बुद्धिशालियों को मान्य हो। जहाँ मतभेद हो जाए उसे निबेड़ा नहीं कहेंगे। बाद में यदि नहीं मानना हो तो न माने, वह अलग बात है परंतु एक बार मान्य हो जाए, ऐसा होना चाहिए! सर्वमान्य होना चाहिए। बुद्धिशाली वर्ग को समझ में न आए, ऐसा हो ही नहीं सकता।


  और फिर वह बुद्धि, बुद्धिशालियों में भी वह नम्रता में रहे,यानी नम्रता की तरफ जाए। और सरलता की तरफ जाए ऐसी बुद्धि जो दोनों तरफ जाए, वह बुद्धि श्रेष्ठ कहलाती है। बुद्धिमान में भी जो बुद्धि नम्रता की तरफ जाए, वह बुद्धि श्रेष्ठ मानी जाती है और जो बुद्धि कैफ़ बढ़ाए वह श्रेष्ठ नहीं कहलाती। वह तो नुकसान कर देगी। कैफ़ बढऩे पर मनुष्य का विकास रुक जाता है। अगर ऐसा कैफ़ बढ़ा कि ‘मैं जानता हूँ’ तो खत्म हो जाएगा। फिर उसे कुछ भी जानना बाकी ही नहीं रहा न! आधा घड़ा (मटका) भरा हो और कहेगा, ‘मेरा घड़ा भर गया।’ जबकि प्रेम वाला तो कहीं से भी संपादन करता है, नम्रता वाला। नम्रता वाली बुद्धि होनी चाहिए। हमें बुद्धि को रोज़ चेक करना चाहिए कि मेरी बुद्धि नम्रता की ओर जा रही है या अकड़बाज़ हो रही है। हमें हमारा देख लेना चाहिए।


  ज्ञानी नहीं देते कुछ भी बिना तौले


  प्रश्नकर्ता : यदि दादा हमें डाँटें तो हमें सोचना तो पड़ेगा न कि हमें क्यों डाँटा? हम से क्या गलती हो गई?


  दादाश्री : वह ठीक है। उस पर सोचना चाहिए, ऐसा सोचने में कोई परेशानी नहीं है।


  ‘दादा ने मुझे बगैर सोचे कह दिया, ऐसा मानना गलत कहा जाएगा। या फिर अगर ऐसा कहेगा कि ‘दादा को ऐसा नहीं करना चाहिए’ तो वह भी गलत कहा जाएगा। हम तो हर एक बात तौलकर ही करते हैं। बिना तौले नहीं करते। किसी को ऐसा लग सकता है कि बिना तौले देने लगे हैं, लेकिन हम बिना तौले नहीं देते। बिना तौले तो लोग देते हैं। यों ही जो लड़ते-झगड़ते हैं, वे बिना तौले देते हैं, हम नहीं देते हैं। हम तो तौलकर देते हैं।


  यदि ऐसा कहा जाए कि ‘दादा ऐसे क्यों कहते रहते हैं’ तो, वह भयंकर जोखिम है। उसे जोखिम है, मुझे कोई जोखिम नहीं है। मुझे कोई परेशानी नहीं है लेकिन उसे जोखिम है। इसलिए वहाँ सावधान रहना। ऐसा नहीं कहना, ऐसा सोचना भी नहीं। हमारे पास बिना तौल कुछ भी नहीं है। बिना तौले तो लोग देते हैं। ‘आप में अक्ल नहीं है, आप ऐसे हो’ कहते हैं। अरे! लेकिन तौलकर दे न! अक्ल नहीं फिर भी तू तौलकर दे न! इतना नोबल है कि बिना तौले देता ही रहता है! नोबल इंसान!


  मैं पहले बिना तौले देता था। मुझे पता है


  (पृ.१६)


  न कि बिना तौले देता था। तौलकर दिया होता तो अच्छा दिखाई देता न?


  प्रश्नकर्ता : दादा एकाध उदाहरण दीजिए न, आप बिना तौले कैसे देते थे?


  दादाश्री : अरे! सामने वाले का सिर भन्ना जाए ऐसा! मैं कुछ कहता तो सिर भन्ना जाता था! मुझे वह पता है लोगों को क्या होता होगा, उसका भी मुझे पता है क्योंकि मैं जिन रास्तों से आया हूँ वे सारे रास्ते मुझे याद हैं न! इसलिए मैं आपसे कहता हूँ न कि, ‘मेरे पीछे-पीछे, पीछे-पीछे चले आओ। आगे चले जाओगे तो परेशानी नहीं है लेकिन बहुत पीछे नहीं रह जाना,’ ऐसा कह रहा हूँ।


  ज्ञानी के प्रति सिन्सियर रहकर, काम निकाल लो


  प्रश्नकर्ता : दादा! आपके पीछे चलें, उतना बहुत है।


  दादाश्री : नहीं बहुत पीछे नहीं रह जाना।


  प्रश्नकर्ता : बहुत नहीं लेकिन पीछे ही रहें तो बहुत है। दादा के पीछे।


  दादाश्री : मुझे इंतज़ार न करना पड़े! यों पीछे देखूँ तो चंदू भाई दिखाई दें, सभी दिखाई देने चाहिए। आगे निकल जाओगे तो परेशानी नहीं है। आगे निकल जाओ तो मैं लगाम सौंपने को भी तैयार हूँ। मुझे तो इसमें कुछ भी नहीं है और यदि लगाम चाहिए तो मैं वह भी देने को तैयार हूँ।


  प्रश्नकर्ता : दादा, यों पीछे पड़ जाने का मतलब क्या है? वह ज़रा स्पष्ट समझाइए।


  दादाश्री : पीछे पड़ने का मतलब यह है कि आपका ध्यान हमारी तरफ ही रहना चाहिए और यही कि, ‘दादा के साथ ही हूँ और अब दादा से दूर जाना ही नहीं है,’ ऐसा रहना चाहिए।


  सांसारिक चीज़ों पर जो भाव है न, उसका डिवैल्यूएशन करते (कीमत घटाते) जाना पड़ेगा, तभी साथ में रह पाएँगे न?


  प्रश्नकर्ता : हाँ, वह सही बात है। डिवैल्यूएशन करने से क्या हो सकता है?


  दादाश्री : ये लोग इतने बड़े पाउन्ड का डिवैल्यूएशन करते हैं, तो हमें इसमें क्या परेशानी रखनी है? ब्रिटिश गवर्मेन्ट इतने बड़े पाउन्ड का डिवैल्यूएशन करती है, तो हमें उससे क्या फायदा? रोज़ खबर आती है कि दस पैसे का डिवैल्यूएशन हो गया, तब क्या उनको अच्छा लगता होगा, बेचारों को? क्या हो सकता है? ऐसे संयोग आते हैं तब क्या करना पड़ता है?


  जुदाई नहीं, अंत:करण की एकता


  सिन्सियर अर्थात् उसमें अंत:करण की एकता की ज़रूरत है! जिसे ‘दिल से’ कहते हैं न! दिल यानी अंत:करण की एकता। मन-बुद्धि-चित्त और अहंकार की।-दिल यानी मन-बुद्धि-चित्त और अहंकार की, अंत:करण की एकता रहे तब दिल से कहा जाएगा। फिर मन-बुद्धि-चित्त और अहंकार एक तरफ ही रहते हैं। अन्य कोई विरोधाभास नहीं रहता। जबकि अभी तो मन भी विरोधाभासी, बुद्धि भी विरोधाभासी, चित्त भी विरोधाभासी, अहंकार भी विरोधाभासी इसे सिन्सियरली कैसे कहेंगे? अपना यह सत्संग दिल से होता है न! बस! तो भी बहुत हो गया। फिर मन-बुद्धि-चित्त-अहंकार अलग-अलग नहीं रहेंगे।


  ऑफिस में लोग सिन्सियरली लिखते हैं न, उनमें मन भी विरोधाभासी, बुद्धि भी विरोधाभासी, अहंकार भी विरोधाभासी, जबकि इनकी एकता की ज़रूरत है। ऐसा कितनों को मिलता है? नीरू बहन को इससे ज़्यादा और क्या मिलता है? अंतर से, दिल से भी और फिर ऊपर से, देह से भी।


  (पृ.१७)


  प्रश्नकर्ता : दिल और देह दोनों।


  दादाश्री : हाँ, दोनों तरह की सिन्सियरिटी है इनके पास लेकिन अगर एक तरह की प्राप्त हो जाए तो भी बहुत था। दिल से रहे तो भी बहुत है। मन-बुद्धि-चित्त और अहंकार अलग नहीं पड़ने चाहिए।


  प्रश्नकर्ता : चारों के चारों एक रहने चाहिए।


  दादाश्री : हाँ।


  प्रश्नकर्ता : इसका अर्थ यह हुआ कि मन-वचन-काया की एकता से रहना चाहिए?


  दादाश्री : एकता रहनी ही चाहिए। उसके बाद ही सिन्सियरली रहा जा सकता है, वर्ना तब तक सिन्सियरली नहीं माना जाएगा। लेकिन एकता ऐसी कि कभी भी उसमें कमी न आए। खुद का सिन्सियरिटी का ध्येय न चूके।


  सिन्सियरिटी से परमात्मा पद की प्राप्ति


  सिन्सियर यानी तन-मन-वचन के प्रति सच्चाई और फिर वे गुरु के प्रति भी सिन्सियर रहते हैं। गुरु डाँटे तब भी सिन्सियरिटी इधर-उधर नहीं हो, तो वह मोक्ष पाएगा।


  सिन्सियर का क्या अर्थ है? अपने आप के प्रति सिन्सियर रहो। मन के प्रति सिन्सियर रहो, बुद्धि के प्रति सिन्सियर रहो, अहंकार के प्रति सिन्सियर रहो। उनके साथ छल-कपट मत करो। लोग तो खुद अपने साथ ही छल-कपट करते हैं, क्या वह शोभा देता है?


  प्रश्नकर्ता : बिल्कुल नहीं।


  दादाश्री : सिन्सियर यानी सिन्सियर! इंसान यदि खुद अपने आप के प्रति सिन्सियर रहे तो वह परमात्मा बन जाता है, फिर चाहे ज्ञानी मिलें या न मिलें! यदि अपने आप के प्रति सिन्सियर रहने से (उसे) सभी संयोग मिल जाते हैं।


  प्रकट ‘ज्ञानीपुरुष’ के प्रति जितनी सिन्सियरिटी रखी जाए उतना ही अपना स्वरूप प्रकट हो जाता है।


  प्रकट की भक्ति करो सिन्सियरली


  प्रश्नकर्ता : प्रकट की भक्ति कैसे करनी है?


  दादाश्री : प्रकट की भक्ति तो हमें तन-मन और वचन की एकता से करनी चाहिए और वह भी सिन्सियरली। सिन्सियर रहने में जितनी कमी उतना ही अपना कच्चा। उसमें इस बुद्धि का उपयोग नहीं करना है। प्रकट की भक्ति करने में बुद्धि का उपयोग किया तो हमारा नुकसान करेगी।


  प्रश्नकर्ता : अबुध बनकर उपयोग करना चाहिए।


  दादाश्री : अबुध तो नहीं बन सकते। इंसान को अबुध बनने में तो बहुत समय लगता है। अबुध हो गए फिर तो हो गया, पूर्णाहूति हो गई, निरालंब हो गया। लेकिन अगर बुद्धि का उपयोग हो रहा है तो हमें समझ जाना है कि अगर बुद्धि का उपयोग होगा तो हमें नुकसान होगा। फायदा नहीं मिलेगा। इसलिए बुद्धि का उपयोग नहीं होना चाहिए। जेब काटने वाले के साथ भी बुद्धि का उपयोग नहीं करना चाहिए। वहाँ भी सिन्सियर ही, उसी भाव से रहना चाहिए। और यदि बुद्धि का उपयोग किया तो गड़बड़ हो जाएगी।


  प्रश्नकर्ता : एक उदाहरण दीजिए न, दादा !


  दादाश्री : अब यदि कोई कहे कि मुझे जेब काटने में एक्सपर्ट बनना है, और अगर वह कॉलेज में जाए तो तीस साल में भी वह बन नहीं पाएगा क्योंकि उसके प्रॉफेसर ही नहीं हैं।


  (पृ.१८)


  तो हमें ऐसा कहना पड़ेगा कि ‘गाँव में जेब काटने में किसका पहला नंबर आता है? उसे ढूँढ निकालो।’ उसके यहाँ जाकर उसे सलाम करके बच्चे को सौंप दो, कि भई ‘यह बच्चा आपको सौंप दिया’ इसे अपने जैसा बना दीजिए। निरंतर आपकी सेवा में रहेगा।’ बच्चे को समझा देना कि दोनों टाइम खाना-खाने के लिए घर आ जाना। कपड़े-वपड़े सब अपने घर के। ये तुझे जो भी काम बताएँ वह करना, फ्री ऑफ कोस्ट! और तू मुझे वह बताना वह कौन सी सिगरेट पीता है, रोज़ ज़ेब में उस सिगरेट के दो पैकेट और माचिस की डिब्बी लेकर जाना। वह ज़ेब में हाथ डालने जाए, उससे पहले सिगरेट निकालकर देना और सुलगा देना। बाकी और क्या करना है? ‘उसकी आँखों के सामने देखते रहना बस!’ इतना सिखाया तो ऑल राइट। छ: महीने में तो एकदम एक्सपर्ट बन जाएगा।


  प्रश्नकर्ता : सही ट्रेनिंग मिलनी चाहिए उसे।


  दादाश्री : नहीं! प्रकट की ट्रेनिंग से वह छ: महीने में एक्सपर्ट बन जाएगा, जबकि कॉलेज में बीस साल में भी नहीं बन सकेगा। कुछ भी नहीं सीख पाएगा। ऐसा तैयार होगा कि पकड़ा जाएगा। ज़ेब काटते हुए पकड़ा जाए तो वह ट्रेनिंग किस काम की? सही ट्रेनिंग तो किसे कहते हैं? सी.आई.डी. की ज़ेब काटे तो भी न पकड़ा जाए, वह सही ट्रेनिंग कहलाएगी। वह उस बच्चे को एक्सपर्ट से मिल जाएगी। प्रकट ही काम करता है, इस दुनिया में! बाकी सभी बातें गलत हैं।


  जो सिन्सियरली मार्ग है वह पूरा ही सहज का है और ट्रूली मार्ग असहज का है। सहज रहेगा तभी काम होगा।


  ‘ज्ञानीपुरुष का राजीपा (गुरुजनों की कृपा और प्रसन्नता)’ और ‘सिन्सियरिटी’ इन दोनों के गुणा से सारे कार्य सफल हो सकते हैं!


  सिन्सियरिटी के साथ हैं, मन व हृदय


  प्रश्नकर्ता : दादा, मुझे मन और हृदय के बारे में स्पष्टता चाहिए। ‘मन चंचल है, हृदय स्थिर है और हृदय का उल्लास हमेशा रहता है,’ इस बात का समाधान चाहिए।


  दादाश्री : मन के चंचल होने की वजह से स्थिर के साथ स्थिरता नहीं रखी जा सकती। जितनी स्थिरता रहेगी, उतना ही हृदय में एकाकार रहेगा और तभी ऐसा कहा जाएगा कि ‘हृदय काम कर रहा है।’ वर्ना कहेंगे कि ‘काम ही नहीं कर रहा!’ मन स्थिर हुआ तभी कहेंगे कि हृदय काम कर रहा है।


  प्रश्नकर्ता : हृदय शब्द द्वारा आप क्या कहना चाहते हैं?


  दादाश्री : हृदय अर्थात् जो अपनी उल्टी या सीधी गति के प्रयाण को दिखाता है। सिन्सियरिटी या इन्सिन्सियरिटी दो भाग हैं न? जिसमें सिन्सियरिटी होगी, जिसमें सिन्सियरिटी हो तो फिर उसका मन सिन्सियारिटी में उसकी हेल्प करेगा।


  अब स्थूल मन का जो स्थान है न! वह हृदय के थ्रू (माध्यम से) है और सूक्ष्म मन यहाँ कपाल में है। स्थूल मन हृदय में से उत्पन्न होता है। जैसे नल में पानी यहाँ से आता है लेकिन टंकी ऊपर होती है न! उसी तरह से सब है। यानी जो मन हृदय में है, अगर वह मन स्थिर हो जाए तो काम निकाल लेगा। हाँ, यदि मन चंचल होगा तो काम नहीं निकाल सकेगा।


  यदि मन सिन्सियरिटी में रहे तो मोक्ष में ले जाता है। लोग कहते हैं न कि ‘मेरा दिल नहीं लग रहा!’ सामने वाला सिन्सियर हो और हम सिन्सियर रहें तो दिल लगेगा, नहीं तो दिल नहीं लगेगा क्योंकि स्वभाव भिन्न हैं। स्वभाव में भिन्नता होने

  से दिल नहीं लगता और अगर स्वभाव में एकता है तो दिल लग जाता है। फिर कहेगा, ‘दिल्लगी, दिल्लगी।’ सिनेमा वाले एक्टर पर दिल आ जाता है न! हम कितने भी अच्छे फस्र्ट क्लास कपड़े पहनें फिर भी दिल नहीं लगता। वह है स्वभाव की एकता। वे दोनों डाउनवर्ड (नीचे) जाएँगे।


  हृदय के दो प्रकार हैं: एक सिन्सियर और एक इन्सिन्सियर। इन्सिन्सियर सिन्सियर नहीं बन सकता और सिन्सियर हो तो वह इन्सिन्सियर नहीं बनता और कितनों का मिक्स्चर के रूप में होता है।


  सिर्फ इतना ही कि ‘हार्टिली, हार्टिली’ बोलता रहता है लेकिन मन का और हृदय का पक्का संबंध है। वह हार्ट के थ्रू है। यानी हार्ट की जो सिन्सियरिटी या इन्सिन्सियरिटी है, उसमें मन एकाकार हो जाए, तब सामने वाले का दिल लगता है। तब वह कहता है, ‘मुझे दिल्लगी हो गई।’


  प्रश्नकर्ता : यानी सिन्सियरिटी में मन एकाकार हो जाए तो भी दिल्लगी और इन्सिन्सियरिटी में मन एकाकार हो जाए तब भी दिल्लगी होती है?


  दादाश्री : इन्सिन्सियरिटी में मन (मैं) एकाकार हो जाए तो ज़्यादा दिल्लगी होती है (गिरने में) सिन्सियरिटी से भी ज़्यादा! और यदि सिन्सियरिटी में मन (मैं) एकाकार हो जाए तो थोड़ी कम दिल्लगी लगती है ऊपर उठने में।


  इन्सिन्सियरिटी भी है एक अच्छा गुण


  इन्सिन्सियरिटी भी एक अच्छा गुण है और सिन्सियरिटी भी अच्छा गुण है, लेकिन इन्सिन्सियर रह नहीं पाता। अगर इन्सिन्सियर हो जाओगे तो वह बहुत लाभकारी है, लेकिन यह न तो सिन्सियर रहता है और न ही इन्सिन्सियर। या तो सिन्सियर बन या फिर कम्प्लीट इन्सिन्सियर बन जा। यह तो अर्धदग्ध (आधी जली लकड़ी जैसा) रहता है। न तो सिन्सियर रहता है और ना ही इन्सिन्सियर। अर्धदग्ध आपको समझ में आया न? अधिकतर भाग वैसा ही है, उसी कारण ये ज़बरदस्त दु:ख हैं न!


  वर्ना अगर इन्सिन्सियर रहकर आगे चलेगा तो फिर वह किसी भी लास्ट स्टेशन तक पहुँचेगा। रोंग स्टेशन तो रोंग स्टेशन, लेकिन पहुँचेगा वह लास्ट स्टेशन तक पहुँच जाएगा। और वहाँ से गाड़ी वापस मुड़ेगी लेकिन यह तो बीच में सूरत में हीं भटक रहा है, कितने ही वर्षों से। न तो आगे जाता है, न ही पीछे। आगे मार्ग नहीं मिलता। सिन्सियरिटी रहे न तो उत्तम है।


  प्रश्नकर्ता : सिन्सियर मुझे समझ में आया लेकिन आप कहते हैं इन्सिन्सियर रहना भी सद्गुण है, वह समझ में नहीं आता।


  दादाश्री : इन्सिन्सियर तो बहुत अच्छा गुण है, लेकिन मनुष्य वैसे बन नहीं सकते।


  प्रश्नकर्ता : लेकिन इन्सिन्सियर किसे रहना है?


  दादाश्री : ऐसा है, कोई इन्सिन्सियर है तो वह अच्छा गुण है। वह जल्दी मोक्ष में ले जाएगा। पहले वह पाताल में (नर्क) ले जाएगा। फिर वहाँ से जब वापस मुड़ेगा, तब ठेठ आगे मोक्ष तक ले जाएगा।


  सिन्सियर रहना आसान है, लेकिन इन्सिन्सियर रहना आसान नहीं है। उसके लिए तो यहाँ सभी प्रकार की मज़बूती की ज़रूरत पड़ेगी, मानसिक मज़बूती की ज़रूरत पड़ेगी। फिर शारीरिक मज़बूती की ज़रूरत पड़ेगी, उसमें पाशवता की ज़रूरत पड़ेगी। इन्सिन्सियरिटी में तो इन सभी

  सामानों की ज़रूरत है लेकिन सिन्सियरिटी में सामान नहीं होगा तो चलेगा। ये तो अर्धदग्ध रहे। वह इन्सिन्सियर रहता है लेकिन पूरी तरह से इन्सिन्सियर नहीं रह सकता। उसके बजाय हो जा न पूरा इन्सिन्सियर!


  जितने इन्सिन्सियर थे न, उनके पास सिन्सियरिटी नहीं थी। भगवान की छत्रछाया में थे फिर भी वे भगवान की नहीं सुनते थे। ऐसों का निकाल (निपटारा) अच्छे से हो जाता है। इन्सिन्सियर यानी एक बार लुढ़ककर फिर ऊपर चढ़ जाता है जबकि यह नहीं लुढ़कता। न तो नीचे जाता है, न ही ऊपर और परेशान होता रहता है। इन्सिन्सियरिटी कोई गलत गुण नहीं है। वे दोनों सगे भाई हैं।


  धर्म के प्रति भी सिन्सियर नहीं और नहीं किसी और के प्रति सिन्सियर रहे, वह है अपनी यह प्रजा। अगर अधर्म के प्रति सिन्सियर रहता तो भी कल्याण हो जाता लेकिन अधर्म के प्रति भी सिन्सियर नहीं रहता। अधर्म हो तो भी भगवान मिल जाते हैं या फिर अगर पूरा धर्म हो, तब मिलते हैं। सभी जगह यही है, धर्म भी नहीं, अधर्म भी नहीं, किसी भी जगह ठिकाना नहीं।


  इन्सिन्सियरिटी का परिणाम


  प्रश्नकर्ता : इन्सिन्सियारिटी यानी चाणक्य नीति?


  दादाश्री : नहीं, चाणक्य नीति अच्छी नहीं है। चाणक्य नीति क्या है? कि जहाँ लाभ उठाने को मिले वहाँ लाभ उठाना। दोनों तरफ से लाभ उठाता है। जबकि इन्सिन्सियर यानी इन्सिन्सियर ही। उसी तरफ की दिशा। यह चाणक्य नीति तो गलत है। यह दुविधा नीति है, वे ऐसे भी करते हैं और वैसे भी करते हैं। उन चाणक्य नीति वालों के साथ हमें नहीं रहना चाहिए। उनके बजाय इन्सिन्सियर अच्छे। हम जानते हैं कि यह व्यक्ति इन्सिन्सियर है तो उसे हम सब्ज़ी लेने भेजेंगे ही नहीं न! अगर इन्सिन्सियर को टिकिट लेने भेजें कि ‘चालीस टिकिट ले आना’ तो वह लेकर आएगा, लेकिन सब्ज़ी लेने नहीं भेज सकते। वह टिकिट में कमिशन नहीं ले सकता, सब्ज़ी में कमिशन निकाल लेगा। इसलिए हमें समझ में आता है कि इन्सिन्सियर ही है।


  इन्सिन्सियर को परेशानी है ही नहीं। वह तो कहीं से भी शिकार खोज निकालता है। उसे तो समुद्र में भी मिल जाता है, ज़मीन पर भी मिल जाता है और आकाश में भी शिकार मिल जाता है। यानी जहाँ देखे वहाँ उसे शिकार मिल जाता है।


  इन्सिन्सियर आदमी तो अच्छा है लेकिन हमें समझ लेना चाहिए कि भाई, इस प्रकार से क्वालिफाइड हैं। उनकी ‘डिस’ अपने पास रखना, ‘डिस’ (डिसक्वालिफाइड में से डिस) निगल जाना और कहना कि क्वालिफाइड है। यह दुनिया बहुत विचित्र है। इन्सिन्सियरिटी के कारण ही तो सातवीं नर्क में जाते हैं और फिर एक-दो जन्म में यहाँ पर भगवान भी बन सकता है।


  पूर्ण इन्सिन्सियरिटी दिलवाए मोक्ष


  जो अस्सी प्रतिशत इन्सिन्सियर है, उसे हम सिन्सियर बनने के लिए नहीं कहते। अस्सी प्रतिशत इन्सिन्सियरिटी वालों को हम क्या कहते हैं कि भाई, यह कमी (नुकसान) पूरी नहीं होगी। हो जा दिवालिया। मेरे सामने दिवालिया हो जा सरकार के पास नहीं कि ‘साहब, अब मेरा कुछ नहीं हो सकता।’ तो मैं कहूँगा कि संपूर्ण रूप से इन्सिन्सियर हो जा। संपूर्ण रूप से इन्सिन्सियर होने से क्या होता है, वह जानते हो आप? वह यदि संपूर्ण रूप से इन्सिन्सियर हो जाएगा तो,

  वही उसे मोक्षमार्ग में ले जाएगा क्योंकि भगवान का पूर्ण विरोधी हो गया। या तो भगवान का भक्त ही मोक्ष में जाता है, या फिर विरोधी। हाँ, विरोधी को तो मोक्ष में ले जाएँगे। यह इन्सिन्सियरिटी वाला तो भगवान का पूर्ण विरोधी कहलाता है। जितना इन्सिन्सियर, वह भगवान का विरोधी और जो पूर्णत: (सौ प्रतिशत) विरोधी हो जाएगा उसका मोक्ष!


  भगवान की कही बात हमारे शास्त्रों में लिखी हुई है। मैं वह बता रहा हूँ कि अस्सी प्रतिशत हो चुका है तो अब बीस प्रतिशत भी पूरा कर दे। अब तू और भी बीस प्रतिशत इन्सिन्सियर हो जा। अरे, इस अस्सी प्रतिशत की भरपाई कब होगी! उसके बजाय बीस प्रतिशत को भी छोड़ दे न यहीं से! जो होना होगा वह होगा, लेकिन फिर कहा कि दूसरा रास्ता बताता हूँ, यों ही नहीं! अपने आप तो वह जा ही नहीं सकता। थोड़ी बहुत इन्सिन्सियरिटी हुई होगी तो जीते नहीं बनता। इसलिए ले, मैं तुझे दूसरा दिखाता हूँ, वह तुझे मोक्ष में ले जाएगा। इन्सिन्सियर रहकर भी मोक्ष में जा सकता है।


  मोक्ष तो, ज्ञानीपुरुष का एक ही वाक्य यदि पकड़े तो बहुत हो गया। एक ही वाक्य पकड़े और उसका अंत तक पालन करे तो। यह तो, मैंने आपको ज्ञान दिया है इसलिए जागृति रहेगी। आपके तो हाथ में आ गया है लेकिन दूसरे बाहर के व्यक्ति यदि मेरा एक ही वाक्य पकड़ेंगे तो भी बहुत हो गया!


  पहले खोखले भाग में ज्ञान भरो


  प्रश्नकर्ता : निष्ठावान किस प्रकार से बन सकते हैं? अंदर सभी प्रकार की पोल है। अंदर पोल है, उसका तो खुद को पता नहीं चलता न कि यहाँ खोखला है?


  दादाश्री : पहले एक बार फाउन्डेशन मज़बूत कर ले न! स्टेबिलाइज़ेशन कर ले, फिर होगा। पहले स्टेबिलाइज करना पड़ता है। पोले भाग में मिट्टी-विट्टी डालकर ऊपर रोलर चलाना चाहिए और स्टेबिलाइज करने के बाद निष्ठावान बनने के लिए फाउन्डेशन खोदना।


  प्रश्नकर्ता : लेकिन दादा, कितनी जगह पर तो पता ही नहीं चलता कि यहाँ पोल चल रही है?


  दादाश्री : हाँ, लेकिन यह किसी बाहर वाले ने नहीं की है, ये आपकी ही की हुई है।


  प्रश्नकर्ता : की मैंने ही है लेकिन मुझे पता ही नहीं चलता न!


  दादाश्री : तो अब उसे ठीक कर देना। उसमें हमें यह भराव भर देना है। उस पर, दादा से रोलर माँग लेना। वे मुफ्त में रोलर दे देंगे। किराया-विराया कुछ नहीं। भराव भर दो न एक बार।


  प्रश्नकर्ता : दादा, और ठीक से समझाइए न! यह समझ में नहीं आया भराव भरना क्या है?


  दादाश्री : भराव भरना यानी यह जो देह है, उसमें पुराना माल भरा हुआ है, तो अब दादा का यह अच्छा माल भरना। आप वह भरोगे तो दूसरी तरफ से पुराना निकलता जाएगा। दादा का भरते रहेंगे तो वह निकलता जाएगा। एक व्यक्ति ने मुझ से कहा, ‘मैं खाना न खाऊँ तो मुझे कब्ज़ हो जाता है,’ उसका क्या कारण है? कि भरता नहीं है। भरेगा तभी खाली होगा न! तू भी नहीं भर रहा है इसलिए खाली नहीं होता।


  प्रश्नकर्ता : ठीक है, ऐसा नियम है।


  दादाश्री : अगर तू भरेगा तो सब खाली हो

  जाएगा, भरा हुआ माल निकल जाएगा। इसलिए भराव करने का कहता हूँ। करेगा अब?


  प्रश्नकर्ता : हाँ।


  दादाश्री : हाँ! तो भरना ठीक से। तू करेगा तो फिर ये सब भी भराव करेंगे।


  प्रश्नकर्ता : उससे तो सभी को लाभ मिलेगा न, दादा। सभी को ज़रूरत है न, दादा।


  दादाश्री : शायद अगर किसी ने भराव किया होगा तो, उसे रोलर घुमाने की ज़रूरत है।


  प्रश्नकर्ता : रोलर घुमाना मतलब क्या करना है?


  दादाश्री : वह तो हम फिर घुमा देंगे बाद में। रोलर आता है आठ टन का, बारह टन का। हम जानते हैं कि यहाँ पर बारह टन का रोलर घुमाना है। जब तक आप (यह) भराव नहीं करोगे, तब तक रोलर कैसे घुमाएँगे?


  प्रश्नकर्ता : नहीं घुमा सकते।


  दादाश्री : रोलर घुमाने जाएँगे तो रोलर गिर जाएगा!


  ज्ञान भरने से अज्ञान निकल जाता है


  प्रश्नकर्ता : चाहे अच्छा माल हो या खराब, सब का निकाल (निपटारा) ही करना है न! हमें तो शुद्धात्मा में रहना है न?


  दादाश्री : हाँ, निकाल करना है।


  प्रश्नकर्ता : फिर भराव करने की क्या ज़रूरत है?


  दादाश्री : वह भराव नहीं करना है, भराव तो अपने इस ज्ञान का करना है। इससे सारा अज्ञान निकल जाएगा। सारा कचरा!


  प्रश्नकर्ता : निष्ठावान तो अच्छा गुण है न, दादा?


  दादाश्री : नहीं। और कहीं निष्ठावान होना वह अच्छा गुण नहीं कहलाता, निष्ठावान अर्थात् सिन्सियर टू दिस ज्ञान। सिन्सियरिटी नहीं होगी तो यह होगा ही नहीं न!


  आप मेरे प्रति सिन्सियर न रहो तो?


  प्रश्नकर्ता : तो नहीं हो पाएगा।


  दादाश्री : यदि आपकी निष्ठा में ब्रह्मचर्य न हो, तो आप ब्रह्मचर्य पालन कर ही नहीं सकते। निष्ठा में ब्रह्मचर्य होना चाहिए।


  जहाँ हो रुचि, वहाँ आएगी निष्ठा


  जैसे अगर कोई ब्रह्मनिष्ठ पुरुष हों, तो उनकी निष्ठा में क्या रहता है? ‘ब्रह्म’! उतनी ही निष्ठा। अन्य किसी के प्रति सिन्सियर नहीं।


  प्रश्नकर्ता : सिर्फ ब्रह्म की ही निष्ठा?


  दादाश्री : हाँ, कृष्ण भगवान क्या कहलाते हैं? नैष्ठिक ब्रह्मचारी। नैष्ठिक ब्रह्मचारी यानी क्या कि ये कृष्ण भगवान जैसे हैं वैसे ही हैं, लेकिन उनकी निष्ठा में अब ब्रह्मचर्य के अलावा अन्य कुछ भी नहीं है। उनकी निष्ठा में ब्रह्मचर्य है इसलिए उन्हें नैष्ठिक ब्रह्मचारी कहा गया है।


  प्रश्नकर्ता : नैष्ठिक ब्रह्मचारी!


  दादाश्री : हाँ, तभी तो जमुना जी ने मार्ग दिया था, नैष्ठिक ब्रह्मचारी थे, इसीलिए। उस निष्ठा की कीमत आपको समझ में नहीं आयी?


  प्रश्नकर्ता : हाँ, समझ में आयी।


  दादाश्री : लोग नैष्ठिक ब्रह्मचारी कहते हैं लेकिन समझते नहीं हैं कि नैष्ठिक क्या है और वह क्या है? नैष्ठिक ब्रह्मचारी के बारे में सोचते


  (पृ.२३)


  नहीं हैं। यदि अभी शक्कर पर कंट्रोल आ जाए तो लोग तुरंत सोच लेते हैं कि ‘कहाँ से मिलेगी, कहाँ से ले आऊँ, क्या करूँ?’ ऐसा सब वे सोच सकते हैं। यह करना आता है, वह नहीं आता। उसमें रुचि ही नहीं है न! सारी रुचि यहाँ पर भौतिक में, इसमें (अध्यात्म में) अभी उसे रसास्वाद आया ही नहीं है न! यदि इसमें रसास्वाद आएगा तो वह सभी स्वाद छोड़ देगा।


  व्यवहार शुद्ध हो, उसके लिए


  प्रश्नकर्ता : सिन्सियरिटी और मॉरेलिटी के बारे में जो बात हुई, तो वह व्यवहार की सिन्सियरिटी व मॉरेलिटी है या निश्चय की?


  दादाश्री : निश्चय में तो सिन्सियरिटी व मॉरेलिटी है ही नहीं न! सब व्यवहार का ही है। ये सभी शब्द व्यवहार के हैं। ये सभी शब्द व्यवहार शुद्ध करने के लिए हैं। निश्चय में तो एक भी शब्द नहीं पहुँचता, एक अक्षर भी नहीं पहुँचता। व्यवहार में जितना सिन्सियर और मॉरल, उतनी ही, उसे कभी भी परेशानी नहीं आती। जिसमें जितनी सिन्सियरिटी और मॉरेलिटी, वह उतनी ही जल्दी मोक्ष में जाता है। उसका मार्ग निरंतर क्लियर ही रहता है।


  पचास प्रतिशत तक तो पहुँचो


  तू कहीं पर इन्सिन्सियर रहा है?


  प्रश्नकर्ता : हाँ।


  दादाश्री : ऐसा? थोड़ा बहुत या पचास प्रतिशत या पच्चीस प्रतिशत?


  प्रश्नकर्ता : वह पता नहीं, अभी तक परसेन्टेज (प्रतिशत) नहीं निकाले।


  दादाश्री : हाँ, लेकिन है न?


  प्रश्नकर्ता : हाँ, वह कुछ तो होना ही चाहिए?


  दादाश्री : थोड़ा बहुत है। नहीं? दस प्रतिशत? तब तो हम निकाल देंगे! छुटकारा। पच्चीस प्रतिशत होने तक, पचास प्रतिशत होने तक जागृति द्वारा उसे निकाल दो। फिर इक्यावन हुआ, तो उसकी बजाय..! जो व्हील है न! फ्लाई व्हील देखा है? बड़े-बड़े इन्जिनों का फ्लाई व्हील बहुत बड़ा होता है। नहीं? उसे हैन्डल मारते हैं, फ्लाई व्हील से। वैसे ही इसे यहाँ से हैन्डल मारना, तो यहाँ पर यह जो सेन्टर का निशान है, तो यह यहाँ से (नीचे से) हैन्डल मारा, यहाँ से उठाकर यहाँ तक (मध्यबिंदु तक) आए, और यहाँ से अपने आप इसे छोड़ देंगे तो वापस उतना ही घूम जाएगा। इसलिए यदि वह इक्यावन प्रतिशत, बावन प्रतिशत, इन्सिन्सियर हो जाएगा न तो उसे नहीं करना होगा फिर भी इन्सिन्सियरिटी घुस ही जाएगी। अपने आप घूमेगा। जबकि अगर पचास से कम होगा न तो पीछे (उल्टा) घूमेगा। फ्लाई व्हील नहीं देखा?


  प्रश्नकर्ता : देखा है न!


  दादाश्री : आपने घुमाते समय नहीं देखा होगा। नहीं? मैं तो पाँच-पाँच, दस-दस मिनट तक देखता रहता था कि यह वजन ठेठ तक, पूरा गोल-घुमाना पड़ता है? ‘नहीं, यहाँ तक इसे घुमाओ। फिर तो वह अपने ही वज़न से घूमेगा।’ अत: यह सब ऐसा है। यह पूरा जगत् गोल ही है। यह सब सिर्फ समझना ही है।


  इसलिए अब सिन्सियरिटी व मॉरेलिटी अगर आधी होगी तो चलेगी। आधी, फिफ्टी परसेन्ट। पूरा होने पर भगवान बन जाते हैं! पूरा नहीं करोगे तो चलेगा लेकिन अगर पचास प्रतिशत भी करोगे तो बहुत हो गया!


  ~जय सच्चिदानंद

